A catedral de Santiago é unha construción de planta de cruz latina, cun eixo principal de 97 mt. de lonxitude, e 65 mt. o do transepto. Está composta por tres naves (a central de maiores dimensións), transepto (tamén de 3 naves) , e cabeceira que pecha a nave maior por unha gran ábsida de planta semicircular en torno a cal xiran as naves laterais, constutuíndo o deambulatorio no que se abren cinco capelas absidiais (absidiolos), hoxe alteradas; delas a central presenta testeiro plano ao exterior. Outras catro pequnas ábsidas ábrense no transepto. Aos pés do templo hai un nártice.
O alzado sorprende pola súa esbelteza de proporción e polo seu ritmo ponderado. As naves están separadas por arquerías de medio punto peraltadas que descansan sobre piares de planta cruciformes (piares compostos) ; as columnas dos piares que dan á nave central, prolónganse en altura ata o arranque dos arcos de faixa.  As bóvedas, apioadas en arcos de faixa, son de canón nas naves centrrais e de aresta nas laterais, tamén entre arcos de faixa. A cabeceira cúbrese con bóveda de canón no seu tramo recto e con  cascarón con lunetos no seu peche.
A máxima novidade constutiva deste templo a ofrece a presenza da tribuna ou galería sobre as naves e a xirola,  dándolle volta ao templo, e que se cubre con bóveda de cuarto de canón; nela vemos as xanelas que se abren ao exterior e que iluminan o templo; a comunicación ca nave central faise a traverso de arcos dobles  en cada tramo, que se prolongan polo transepto.
O espazo formado polo cruceiro cúbrese cun ciborio, que no século  XV substutuíu á antiga torre-lanterna románica a causa da amenaza de ruína desta; consérvanse as trompas que formaban o octógono
Na catedral de Santiago resólvense tódolos problemas construtivos derivados das necesidades planteadas pola peregrinación e a súa convivencia co culto, constituíndo un tipo de igrexa único, non superado no seu estilo. Chama a atención a unidade de estilo a pesares do corte das obras (1088) e o cambio de meste na reanudación, que supuxo cambios técnicos e artísticos.

